
Abstrak 

          Era globalisasi kini, perkembangan teknologi semakin pesat berkembang dan 

menjadikan masyarakat dunia semakin lupa asal usul.  Pada kemuncak kejayaan, adalah 

penting bagi individu untuk mengingati leluhur masing-masing. Kajian ini menggunakan 

pendekatan instrumen muzik sebagai medium bagi menekankan isu asal usul individu. Selain 

itu, elemen budaya dan sains juga dimasukkan untuk menyampaikan mesej yang lebih elektif. 

Pengkaji mengaplikasikan getaran muzik Kulintangan untuk menghasilkan bentuk getaran 

dengan menggunakan cahaya leser. Pengkaji juga mengetengahkan semula simbol budaya 

iaitu peralatan muzik Kulintangan. Selain itu, pengkaji juga mengkaji mengenai nilai dan 

kepentingan alat muzik Kulintangan terhadap kaum Sungai Sabah. Sepanjang kajian ini 

dijalankan pengkaji menggunakan Data Premier, Data Sekunder dan Kaedah Analisis Data 

sebagai kaedah metodologi dalam kajian ini. Berdasarkan kajian ini, pengkaji mendapati 

bunyi muzik yang kuat menghasilkan getaran yang maksimum, seterusnya mempengaruhi 

pembentukan gerakan cahaya (leser) yang menjadi tarikan kepada penonton. Secara 

kesimpulannya, pengkaji mendapat kajian ini merupakan satu kajian interdisiplin yang 

menggabungkan seni kepada bidang lain iaitu budaya dan sains. Pengkaji membawa konsep 

interdisiplin seni untuk mengangkat semula simbol budaya yang semakin ditelan arus 

permodenan agar generasi akan datang dapat mengenali budaya dan asal usul masing-masing.  

Abstract 

Nowdays, technology development is growing rapidly which this phenomena 

indirectly leading the world community to more likely forgetting their origins. Art the peak of 

the successful, it is important for an individu to keep remember their own origin. This artwork 

implemented the approach of misic instrumentations as a medium to emphasize issues of 

individual origins. Besides that, cultural and science elements are also included in this artwork 

to deliver more effective message. Researchers apply music Kulintangan vibration to produce 

vibration using lesers light. Researchers also re-emphasize cultural symbols of charity music 

equipment. Besides that, Researchers to research about value and the importance of music 

equipment Kulintangan to rivers people, in Sabah. During this research, researcher using 

premier, secondry data and analysis method as a methodology in this research. Based on this 

research, researcher will know the strong music can produced the maximum vibration. After 

that, the light motion to be interactive the audien. The conclusion, this research is an 

interdisciplinary to combine art in culture and science. The research using concept 

interdisciplinary to redefine cultural symbols, which is sinking in the stream of modernity. For 

the future generations can recognize their own culture and origin.  

1.0 PENGENALAN 

Kajian yang dijalankan berlatar belakangkan mengenai tindak balas getaran alat muzik 

tradisional Kulintangan terhadap Gelombang Seni Cahaya. Pengkaji menerapkan unsur-

unsur sains dan teknologi dalam karya ini bagi memperlihatkan kepada masyarakat 

bahawa bidang seni tidak hanya tertumpu kepada unsur-unsur seni semata-mata. 

Nozaliza,(2006), ‘percantuman antara teknologi dan seni berpotensi untuk menghasilkan 

pelbagai jenis bentuk seni yang baharu. Oleh yang demikian, pengkaji perlu menganalisis 

bagaimana cara untuk mengaplikasikan getaran bunyi alat muzik Kulintangan dapat 

bertindak balas dengan gelombang seni cahaya. Pengkaji juga, perlu mengetahui definisi 

seni cahaya, interaksi, instalasi, dan bunyi. Selain itu, pengkaji juga perlu mengenalpasti 

jenis-jenis bahan yang boleh digunakan untuk menunjukan tindak balas getaran bunyi yang 

dihasilkan oleh alat tradisional Kulintangan terhadap seni cahaya. Seterusnya, pengkaji 

perlu menyatakan tentang sejarah Kaum Sungai Sabah dan sejarah alat muzik Kulintangan, 

iaitu subjek budaya yang ingin diketengahkan oleh pengkaji. Disamping itu, pengkaji perlu 

mengkaji mengenai nilai dan kepentingan alat muzik tradisional Kulintangan terhadap 

Kaum Sungai Sabah.  

 

 

Kata Kunci: Kulintangan, Kaum Sungai, Instalasi, Bunyi, Cahaya. 

1.1 LATAR BELAKANG KAJIAN 

Kulintangan merupakan sejenis peralatan muzik yang popular dalan kalangan kaum 

Sungai Sabah. Kulintangan juga dikenali sebagai Gamelan kulintangan bukan sahaja 

popular di Sabah tetapi turut popular di Semenanjung malaysia, dan Sarawak. Gambar 

rajah dibawah merupakan peralatan muzik Kulintangan yang digunakan di Kampung Obah 

Sugut. Gambar ini diambil sendiri oleh pengkaji semasa lawatan oleh Datuk Ronald 

Kiandee yang merupakan ahli parlimen kawasan Beluran ketika itu.  

 

Rajah 1.1 Susun Atur Kulintangan 

Kaum Sungai merupakan penduduk peribumi di Sabah. Kaum ini merupakan kaum 

yang terawal menetap di Sabah. Ronley (2007) Kaum Sungai. Kaum Sungai telah wujud 

beribu tahun dan kebanyakkannya kaum Sungai menetap di kawasan Sungai Kinabatangan. 

Merujuk Amirah (2015), ‘asal usul Kaum Sungai bermula pada tahun 1881 apabila 

Residen pertama Sandakan Sir William Pryer menjalankan ekspedisi menyusuri Sungai 

Kinabatangan beliau terserempak dengan masyarakat di tebing sungai dan mengelarkan 

mereka sebagai “The People River” iaitu orang Sungai’. Sehingga kini gelaran ini kekal 

digunakan oleh masyarakat yang tinggal di tebing-tebing sungai. Gambar rajah dibawah 

merupakan contoh pakaian tradisional kaum sungai sugut. 

Rajah 1.2 dan 1.3 Pakaian Tradisi Kaum Sungai 

Chang T.K.“ bunyi ialah satu bentuk tenaga yang bergetar dalam bentuk gelombang. 

Gelombang bunyi dihasilkan oleh sistem bergetar. Gelombang bunyi yang terhasil akan 

bertindak balas dengan gelombang cahaya. Pengkaji menemubual M.Razif yang 

merupakan pensyarah UiTM, beliau menyatakan antara kaedah yang sesuai untuk 

menghasilkan getaran bunyi adalah dengan mengunakan speaker. Selain itu, Alessandra 

(2015), Melalui karya yang bertajuk Polifonia Liquida artis ini turut mengunakan speaker 

untuk menghasilkan getaran bunyi. Melalui kajian terhadap dua karya artis, pengkaji 

mendapati telah ramai artis yang membuat percubaan untuk menghasilkan seni getaran 

bunyi namun mereka mengunakan platform yang berbeza-beza. 

Azeyra,(2006), ‘cahaya seni wujud selepas kehadiran seni elektronik dan penggunaan 

seni cahaya amat berkait rapat dengan teknologi’. Menurut Azeyra,(2006) juga, pada 

awalnya tidak ramai pengkarya malaysia yang menghasilkan karya seni cahaya kerana 

mereka dikatakan lambat menerima setiap pembaharuan terutamanya yang melibatkan 

media untuk berkarya. Namun, seni cahaya mendapat nafas baru apabila muncul 

pengkarya tempatan yang menghasilkan karya mengunakan platform seni cahaya. Syed 

Alwi Syed Abu Bakar, dengan karya yang bertajuk ‘Hari ini,esok’, dan Hasnol Jamal 

Saidon, ‘The Borrower of Light’. Perkembangan seni teknologi pada ketika itu menjadikan 

pengkarya seni Malaysia menghasilkan karya yang lebih tertumpu kepada teknologi 

gambar dibawah adalah gambar karya agung Syed Alwi Syed Abu Bakar. 

Melalui kajian experimen pengkaji akan melihat beberapa jenis bahan yang sesuai 

digunakan untuk menunjukkan tindak balas getaran bunyi yang dihasilkan oleh alat 

tradisional Kulintangan terhadap seni cahaya. M.Razif, (2017), ‘penggunaan bahan 

bergantung kepada pengkarya sendiri’. Melihat kepada bentuk kajian, bahan yang sesuai 

digunakan oleh pengkaji adalah speaker. Kajian experimen terhadap dua bahan utama iaitu, 

speaker dan cermin,dijalankan bagi melihat tindak balas getaran bunyi dan cahaya. Sifat 

speaker yang menukarkan gelombang elektronik kepada gelombang bunyi dan turut 

menghasilkan getaran, memudahkan pengkaji untuk melihat tindak balas yang terhasil 

apabila muzik dimainkan. Gambar dibawah merupakan eksperimen yang dijalankan oleh 

pengkaji  getaran yang terhasil akan mempengaruhi gelombang cahaya.  

              

        Rajah 1.4 Eksperimentasi Getaran Terhadap air              Rajah 1.5 Speaker 

1.2 Pernyataan Permasalahan 

Pengkaji mengenalpasti bahawa telah berlaku masalah hakisan nilai peralatan muzik 

Kulintangan dalam kalangan kaum Sungai di Sabah. Ronley (2007),’fenomena hakisan 

nilai dan budaya bukan saja berlaku di negara kita tetapi turut berlaku di negara-negara 

lain yang sedang membangun’. Norbert Koupin, (2007), generasi muda masa kini, 

menganggap bahawa alat muzik tradisonal hanya sesuai dimainkan semasa majlis 

pertunangan, perkahwinan, perayaan menuai padi, dan semasa upacara-upacara animisma 

dijalankan. Selain itu, segelintir golongan muda tidak lagi meminati untuk mempelajari 

peralatan muzik Kulintangan yang dianggap tradisional dan ketinggalan.  Menurut, 

Norbert Koupin, (2007), gaya hidup generasi masa kini lebih terarah kepada moden, maka 

tidak hairan jika segelintir mereka tidak menunjukkan minat terhadap alat muzik 

tradisional Kulintangan, mereka lebih cenderung kepada alat muzik moden seperti drum, 

gitar, dan piano. Disamping itu, peralatan muzik Kulintangan semakin sukar didapati pada 

masa kini. Norbert Koupin, (2007), menurut beliau hanya sebuah Kampung yang telah 

diiktiraf sebagai tempat membuat alat muzik iaitu di Kampung Sumangkap, Kudat. Beliau 

menyatakan Kampung ini digelar sebagai kampung ‘Perkampungan Membuat Gong’. Hal 

ini, menyebabkan generasi muda kurang mendapat pendedahan mengenai peralatan muzik 

Kulintangan. 

Pengkaji perlu mengetahui tentang bagaimana subjek utama iaitu alat tradisional 

Kulintangan boleh bertindak balas dengan seni cahaya. Melalui permasalah ini, pengkaji 

perlu mencari bahan yang boleh menghasilkan getaran dan getaran mampu bertindak balas 

dengan cahaya. Hal ini, pengkaji perlu melihat semula konsep bunyi. Chang T.K 

menyatakan bunyi merupakan satu bentuk tenaga yang terhasil daripada sistem bergetar. 

Sistem bergetar akan bertindak balas dengan cahaya. Pengkaji perlu melaksanakan 

beberapa experimen untuk beberapa kajian bagi melihat bahan yang paling sesuai untuk 

melihat tindak balas cahaya.  

1.3 Batasan Kajian/Skop Kajian 

Kajian ini melibatkan Kaum Sungai dalam Daerah Kecil Paitan, kawasan ini terletak 

di daerah Beluran, Sabah. Seterusnya bagi Kajian yang melibatkan seni dan karya yang 

bakal dihasilkan pengkaji menggunakan getaran bunyi yang terhasil daripada alat muzik 

Kulintangan sebagai platform untuk mengenalpasti tindak balas antara getaran bunyi dan 

seni cahaya. Selain itu, bagi aspek kajian bahan dan platform, pengkaji hanya fokus kepada 

tindak balas getaran bunyi terhadap seni cahaya dengan menggunakan beberapa bahan 

kajian. Sehubungan dengan itu, pengkaji menggunakan bahan yang boleh meghasilkan 

getaran bunyi dan cahaya, seperti speaker, Lampu LED, Sensor, dan cemera DSLR untuk 

tujuan pengambaran dan rakaman audio.  

Selain itu, pengkaji memfokuskan tentang penglibatan bidang sains dan teknologi 

dalam perkembangan bidang seni. Namun demikian, kajian dalam bidang teknologi hanya 

tertumpu kepada seni cahaya, seni bunyi dan sensor. Pada peringkat awal penghasilan 

karya ini, pengkaji akan melaksanakan kajian berdasarkan experimen bagi melihat 

kemampuan getaran bunyi untuk bertindak balas dengan cahaya.  

1.4 Objektif Kajian 

Objektif kajian adalah seperti berikut:  

i. Mengkaji mengenai nilai peralatan muzik Kulintangan terhadap Kaum Sungai, 

Sabah.  

ii. Mengaplikasikan getaran bunyi muzik Kulintangan ke dalam seni cahaya. 

iii. Mengenalpasti tindak balas getaran bunyi peralatan muzik Kulintangan terhadap 

seni cahaya. 

1.5 Persoalan Kajian 

i. Apakah kepentingan nilai peralatan muzik Kulintangan terhadap Kaum Sungai, 

Sabah. 

ii. Apakah kaedah yang sesuai untuk mengkaji tindak balas gabungan antara getaran 

bunyi muzik Kulintangan dan seni cahaya. 

iii. Bagaimanakah cara untuk mengaplikasikan getaran bunyi muzik Kulintangan 

dengan menggunakan media Seni Cahaya. 

1.6 Kepentingan Kajian 

i. Mengetengahkan semula alat muzik tradisional yang semakin hilang.  

ii. Membentuk satu platform seni baru untuk didedahkan kepada audien. 

iii. Mendedahkan kepada masyarakat bahawa seni tidak hanya berbentuk seni tetapi 

boleh digabungkan dengan bidang lain seperti sains dan teknologi. 

  1.7 Kesimpulan 

Kesimpulannya, alat muzik tradisional semakin keterbelakang disebabkan oleh 

kemasukan pengaruh asing. Irama dan alat tradisional tidak lagi selalu didengari di corong-

corong radio dan dikaca TV. Malahan terdapat juga segelintir anak muda yang tidak lagi 

mengenali alatan muzik tradisional ini. Seterusnya, pengkaji mencuba untuk melakukan 

membuat karya baru berdasarkan karya-karya pengkarya terkenal sebelumnya.  

 

 

 


